
ABSTRAK 

Kajian ini dijalankan · untuk mengkaji perubahan morfologi yang 
dijalankan di Sungai Tuaran. Kawasan kajian lebih tertumpu di 
kawasan hilir Sungai Tuaran . Kajian memfokuskan kepada 
pengenalpastian kawasan morfologi sungai yang mengalami 
perubahan dalam tempoh 28 tahun iaitu dari tahun 1980 hingga tahun 
2008. Selain itu , kajian ini juga bertujuan untuk mengenalpasti faktor
faktor guna tanah yang mempengaruhi perubahan morfologi sungai 
Tuaran . Proses pengenalpastian perubahan morfologi sungai Tuaran 
dilakukan dengan menggunakan kaedah penindanan imej-imej satelit 
yang diperolehi. Hasil tindanan yang dilakukan dengan menggunakan 
perisian Erdas Imagine B.S, menunjukkan bahawa terdapat empat 
perubahan morfologi sungai Tuaran yang dikenalpasti. Faktor-faktor 
guna tanah yang mempengaruhi perubahan tersebut adalah 
perubahan guna tanah yang dijalankan di sepanjang sungai Tuaran 
seperti pertanian dan petempatan. Selain aplikasi Penderiaan Jauh 
(RS) kaedah rujukan perpustakaan juga dijalankan untuk tambahan 
bukti dan rujukan kajian-kajian lepas sebagai panduan penyelidikan. 

ABSTRACT 

Application Remote Sensing (RS) For Detecting of Sungai Tuaran 
Morphological Changes 

This study is conducted to study morphological change which 
operates at Sungai Tuaran. Study area more focused at Sungai 
Tuaran downstream area. Studies focused to area identification river 
morphology undergo changes within 28 years from year 1980 to year 
2008. Apart from that, this study also aimed to identify land use 
factors which influenced Tuaran river morphological change. 
Identification process Tuaran river morphological change carried out 
with method used overlapping satellite images achieved. Buffering 
result carried out by using Erdas Imagine software 8.5, show that 
there are four Tuaran river morphological changes identified. Land 
use factors which influenced that change are change of the land 
usage which operates at Tuaran river length like agriculture and 
placing. Apart from remote sensing application (RS), library reference 
method also is carried out to evidence and literature review studies as 
research guide. 

Keyword: Remote Sensing Application (RS) , River Morphological 
Change, River Geomorphology 

BAB 1 

PENGENALAN 

1.1. PENGENALAN 

Morfologi saliran sungai dibentuk oleh pergerakan air dan sedimen dalam hubung-

kaitnya dengan bahan-bahan di dalam dasar dan tebing sungai. Hidraulik dan 

morfologikal sungai berubah melalui ruang dan masa dan dapat dilihat beberapa 

habitat berbeza di kawasan saliran sungai dan tebing sungai dan kawasan dataran 

banjir. Perubahan morfologi sungai boleh berlaku melalui beberapa cara seperti 

proses hakisan dan pemendapan, proses ini berlaku akibat daripada perubahan ciri-

ciri kawasan tadahan. Larian air permukaan dan muatan sedimen mungkin dijangka 

merupakan salah satu penyebab perubahan morfologi sungai. Ini berlaku akibat 

daripada perubahan guna tanah seperti penebangan hutan, pertanian, kawasan 

meragut rum put, perbandaran dan lain-lain aktiviti yang berkaitan (Brookes, 1996). 

Perubahan morfologi sungai akibat daripada pembangunan ke atas tanah 

dan sumber air mempunyai keraguan secara meluas (Brookes, 1996). Kesan aktiviti 

manusia banyak mempengaruhi kawasan tadahan air dan kualiti air. Jadual 1.1 

menunjukkan beberapa aktiviti manusia yang utama yang memberi kesan ke atas 

saliran sungai yang berterusan hingga kini. Pengetahuan tentang bagaimana cara 

saliran sungai berubah melalui masa mungkin amat penting kepada pengurusan 

ekologi. 

Jadual 1.1: Aktiviti manusia yang mempengaruhi perubahan morfologi sungai 

Perubahan secara tidak Perubahan secara langsung 

langsung 

Perubahan guna tanah: Peraturan: 

Pembalakan Penguatkuasaan undang-undang 

Penghutanan berkenaan air 

Pertanian Penyimpangan air (contoh . 

Perbandaran pengairan) 

Pembinaan 

Sistem saliran: Pengurusan saliran: 

Sistem saliran pertanian Kawalan banjir 

Saluran pembentungan air Perlindungan hakisan tebing 

permukaan Meluruskan sungai 

Pengorekan 

Sumber: Brookes, 1996 

Kawasan sungai merupakan kawasan yang sangat sesuai untuk aktiviti 

pertanian, perindustrian, pembalakan dan aktiviti lain yang bergantung kepada 

sumber air. Oleh kerana sungai merupakan salah satu unsur penting dalam 

kehidupan manusia, penelitian dan kajian sungai harus dilakukan dalam pelbagai 

bidang. Sebagai contohnya, ahli saliniti mengkaji sedimen sungai yang berasal dari 

buangan manusia serta pengaruhnya terhadap kawasan sekelilingnya. Selain itu, 

aktiviti mengelola sungai juga dijalankan. Untuk keperluan tersebut, pengetahuan 

UMS 
UNIVERSITI MALAYSIA SABAH 



3 

tentang sungai dan pengalirannya, seperti morfologi sungai , sejarah perkembangan 

sungai serta pol a pengaliran sungai sang at diperlukan. 

Sungai merupakan salah satu bentuk muka bumi yamg amat sensitif kepada 

perubahan seperti pencemaran air, masalah hakisan, masalah pemendapan 

sedimen, masalah kualiti air dan perubahan morfologi sungai. Kebanyakan masalah-

masalah ini berlaku akibat daripada aktiviti manusia dan faktor-faktor semulajadi. 

Akan tetapi dalam kajian ini ia lebih menumpukan kepada perubahan-perubahan 

morfologi sungai. Perubahan-perubahan morfologi yang berlaku akhirnya mengubah 

bentuk muka bumi asal sungai dan terdapat beberapa profil sungai yang terbentuk 

seperti tasik ladam, dataran banjir dan delta. 

Masalah perubahan morfologi sungai merupakan masalah yang harus 

diambil perhatian kerana perubahan ini akan mendatangkan kesan yang buruk 

seperti banjir, hakisan dan sebagainya. Pelbagai kaedah atau pendekatan yang 

boleh digunakan untuk mengenalpasti perubahan morfologi sungai dan kesannya. 

Dalam kajian ini , aplikasi penderiaan jauh (RS) digunakan untuk mengenalpasti 

perubahan morfologi sungai dan melihat jenis-jenis guna tanah yang terdapat di 

kawasan yang mengalami perubahan morfologi sungai sehingga menyebabkan 

perubahan tersebut. 

1.2. LAT AR BELAKANG MASALAH 

Pembangunan yang pesat dijalankan di kawasan berhampiran sungai telah 

memberikan impak yang besar kepada perubahan morfologi sungai. Sungai 

merupakan kawasan yang amat mudah mengalami kesan daripada pelbagai 

pembangunan yang dijalankan di kawasan berhampiran dengannya. Aktiviti-aktiviti 

manusia seperti pengambilan pasir dan aktiviti kuari, penempatan dan pertanian di 

kawasan berhampiran sungai serta aktiviti lain merupakan antara aktiviti yang boleh 

menjadi faktor utama perubahan morfologi sesebuah sungai. Kegiatan-kegiatan ini 

akan meningkatkan potensi hakisan dan seterusnya meningkatkan jumlah aliran 

sedimen ke dalam sungai. Perubahan morfologi sungai ini juga berlaku akibat 

daripada proses semulajadi. 

Perubahan morfologi sungai merupakan salah satu keadaan yang kita tidak 

boleh ambil mudah kerana perubahan ini mungkin akan mendatangkan kesan buruk 

dan juga kesan baik. Oleh itu, kajian harus dilakukan untuk mengkaji perubahan 

apakah yang telah berlaku di kawasan kajian. Kajian ini dijalankan untuk mengkaji 

masalah perubahan morfologi sungai Tuaran yang semakin serius. 

1.3. SKOP KAJIAN 

Kajian ini dijalankan di kawasan hilir Sungai Tuaran yang banyak mengalami 

perubahan morfologi yang ketara dan biasanya kawasan hilir sungai merupakan 

kawasan yang mempunyai pelbagai bentuk muka bumi. Kajian yang dijalankan ini 

merangkumi kerja-kerja mengenalpasti kawasan yang telah mengalami perubahan 

morfologi dalam tempoh 28 tahun iaitu dengan melihat perbandingan imej satelit 

tahun 1980, imej satelit tahun 1990, imej satelit tahun 2000, dan imej satelit tahun 

2008. Kajian ini turut mengenalpasti jenis-jenis guna tanah yang terdapat di sekitar 

kawasan sungai yang mengalami perubahan morfologi. la bertujuan untuk 

mengenalpasti faktor-faktor guna tanah yang mempengaruhi perubahan morfologi 

tersebut. Pengenalpastian jenis-jenis guna tanah yang menpengaruhi perubahan 

morfologi sungai dilakukan dengan merujuk kepada peta guna tanah Telipok dan 

peta guna tanah Ulu Tuaran. Selain itu , analisis dilakukan dengan menghuraikan 

jenis-jenis guna tanah yang terdapat di kawasan titik perubahan morfologi sungai 

yang berlaku. 

1.4. KEPENTINGAN KAJIAN 

Kajian mengenai perubahan morfologi sungai Tuaran bertujuan untuk mengenalpasti 

perubahan-perubahan morfologi Sungai Tuaran yang berlaku dalam tempoh 28 

tahun iaitu dari tahun 1980 hingga tahun 2008. 

Kajian ini merupakan salah satu usaha untuk mengembangkan penggunaan 

aplikasi Penderiaan Jauh (RS) dalam mengkaji perubahan morfologi sungai Tuaran 

khususnya. Pengaplikasian RS dalam kajian ini dapat membuktikan bahawa RS 

merupakan satu alat yang mempunyai pelbagai fungsi dan amat berguna dalam 

menyelesaikan pelbagai masalah dalam pelbagai bidang . 

Selain itu , kajian ini juga dapat memudahkan pengenalpastian perubahan 

bentuk-bentuk muka bumi di sesuatu kawasan. Pengenalpastian bentuk muka bumi 

di sesuatu kawasan dapat membantu kita untuk menyediakan ramalan awal tentang 

kawasan kajian dan untuk mengambil langkah seterusnya yang harus diambil. 

Pengenalpastian bentuk muka bumi di sesuatu kawasan juga dapat memudahkan 

pengurusan dan perlaksanaan langkah-Iangkah pemuliharaan oleh pihak yang 

berkenaan seperti Jabatan Pengairan dan Saliran serta Jabatan Alam Sekitar. 

1.5. OBJEKTIF KAJIAN 

Objektif kajian ini adalah seperti berikut: 

i). Mengenalpasti perubahan morfologi Sungai Tuaran dari tahun 1980-2008 

ii). Mengenalpasti jenis-jenis guna tanah yang terdapat di kawasan sungai yang 

mengalami perubahan morfologi yang dijangka menjadi penyebab kepada 

perubahan morfologi Sungai Tuaran. 

iii) . Menganalisis perubahan morfologi Sungai Tuaran dengan menggunakan 

teknik penderiaan jauh (RS) 

1.6. KAWASAN KAJIAN 

Rajah 1.1: Lokasi Kawasan kajian - Sungai Tuaran 

Sumber: Majlis Daerah Tuaran, 2001 

1.6.1. Daerah Tuaran 

Tuaran terletak lebih kurang 34km dari Kota Kinabalu, Ibu Negeri Sabah. Tuaran 

merupakan sebuah daerah yang mempunyai keluasan lebih kurang 450 batu persegi 

dan mempunyai 180 buah kampung . Jarak yang agak jauh ini meletakkan Daerah 

Daerah ini merupakan pekan yang menjadi pintu masuk ke Utara dan Timur Negeri 

Sabah. Ini bererti perjalanan menuju ke Kota Belud, Kudat, Ranau , Sandakan, 

UMS 
UNIVERSITI MALAYSIA SABAH 



9 

Lahad Datu , Semporna dan Tawau harus melalui Daerah Tuaran (Majlis Daerah 

Tuaran , 2001). 

Sanjaran Crocker merupakan bentuk muka bumi yang paling dominan di 

Daerah Tuaran dengan ketinggian di antara 1200 m hingga 2500 m dari paras laut. 

Lebih kurang 65 % muka bumi daerah Tuaran adalah kawasan berbukit bukau. 

Kawasan tanah rata hanya terdapat di sebahagian kecil Daerah Tuaran dan 

kawasan ini hanyalah kawasan pesisir pantai dan juga sedikit kawasan di sebelah-

menyebelah hilir sungai Tuaran bermula dari pekan Tamparuli hinggalah ke muara 

sungai Tuaran. Sungai Tuaran mengalir melaluinya sepanjang kira-kira 60 kilometer 

yang berasal dari kawasan pergunungan Crocker berdekatan dengan kawasan 

berbukit Alab dan berakhir di bahagian barat Sabah iaitu muara sungai Tuaran. 

(Majlis Daerah Tuaran, 2001) . 

Pada dasarnya iklim Daerah Tuaran ialah iklim khatulistiwa. Suhu harian di 

kebanyakan kawasan Daerah Tuaran adalah di antara 25 0 C dan 29 0 C. Walau 

bagaimanapun suhu di kawasan banjaran Crocker adalah lebih dingin dan ada 

ketikanya ia boleh mencecah 14 0 C hingga 24 a C. Seberapa spesies rumput-rumpai 

yang hanya tumbuh di kawasan Kundasang telah dikenalpasti tumbuh liar di 

kawasan tanah tinggi ini. Ini membuktikan iklim tersebut sesuai untuk penanaman 

sayur-sayuran jenis tanah tinggi. Jumlah hujan di kawasan banjaran ini juga adalah 

jauh lebih lebat berbanding dengan kawasan di pesisir pantai (Majlis Daerah Tuaran, 

2001) . 

Daerah Tuaran menerima hujan tahunan di antara 2500 mm hingga 3500 

mm . Hujan lebat kerapkali turun semasa Monsun Sarat Daya iaitu di antara bulan 

